
Rrjeti “Përballja e Ofertave Politike – POP”, synon të rrisë debatin publik dhe informacionin 

te qytetarët si dhe orientimin e platformave drejt nevojave dhe prioriteteve të tyre. Përmes 

aktiviteteve projekti synon të forcojë demokracinë shqiptare, duke nxitur transparencën dhe 

llogaridhënien. Përballja e Ofertave Politike - POP 2019, është një nismë e rrjetit të 

organizatave të shoqërisë civile shqiptare mbështetur nga Olof Palme International Center 

në kuadër të një programi të financuar nga Suedia: “Shoqëria Civile, Pjesëmarrja Qytetare, 

Llogaridhënia dhe Ndryshimi Social” dhe National Endowment for Democracy. 

 

Anëtarët e Rrjetit POP janë organizatat si më poshtë: 

 Qendra “Aleanca Gjinore për Zhvillim”, Tiranë;  

 Qendra për Zhvillimin e Shoqërisë Civile, Durrës;   

 Qendra Rinore Vlorë,  

 Shoqata për Integrimin e Zonave Informale, Kamëz; 

 Epoka e Re, Fier;  

 Intelektualët e Rinj Shpresë, Shkodër; 

 Lëvizja Rinore për Demokraci, Pukë;  

 Qendra Rinore për Progres, Kukës,  

 Rinia për Integrim, Aktivizim dhe Sensibilizim, Progradec; 

 Gruaja në Zhvillim, Korçë; 

 Hapa të Lehtë, Vau i Dejës; 

 Tjetër Vizion, Elbasan 

 

Ky Raport është Përgatitur nga Shoqata për Integrimin e Zonave Informale në kuadër të 

projektit POP 2021 “Monitorimi i zbatimit të kontratës sociale në nivel lokal” dhe nuk 

përfaqëson qëndrimin e Olof Palme International Center dhe National Endowment for 

Democracy. Gjetjet dhe qëndrimet në raport janë përgjegjësi  vetëm e autorëve. 

Shkurtime 

Nj. A.  Njësi Administrative 
NE  Ndihmë Ekonomike 
VKB  Vendim i Këshillit Bashkiak 
VKM  Vendim i Këshillit të Ministratave 
POP  Përballja e Ofertave Politike 
Kontrata Sociale1  9 prioritetet kryesore të identifikuara nga banorët gjatë 2019 
 

Falenderime 

Për të hartuar këtë raport bashkëpunuam me shumë aktorë e institucione. Falenderojmë 

qytetarët e angazhuar, Bashkinë Kamëz, si dhe Institucionet dhe individët/ekspertët, për 

përgjigjen e shpejtë, cilësore brenda afatit kohor. 

Falenderojmë veçanërisht të rinjtë dhe qytetarët që pranuan ti përgjigjeshin pyetjeve tona, 

anëtarët e rrjetit Përballja e Ofertave Politike (POP) të cilët si ne po bëjnë një punë shumë të 

mirë pranë territoreve ku operojnë në ndihmë të komunitetit. 

Gjithashtu dëshirojmë të falenderojmë Olof Palme International Center dhe National 

Endowment for Democracy - NED për ndihmën teknike e financiare, pa të cilët do të ishte e 

pamundur të hartohej ky raport dhe të realizoheshin aktivitete të ndryshme nga Rrjeti POP. 

  

                                                           
1
 https://popnetwork.al/kontrata-sociale-me-prioritetet-kryesore-kamez/ 

Hyrje 

Gjatë vitit 2019 organizatat e Rrjetit POP zbatuan projektin "Përballja e Ofertave Politike -

2019 (POP 2019)" në 9 bashki të vendit, Tiranë, Durrës, Kukës, Pukë, Vlorë, Fier, Kamëz, 

Pogradec, Shkodër. Përgjatë vitit 2019 u arrit që të nënshkruheshin disa Kontrata Sociale të 

hartuara, bazuar në prioritetet e komunitetit midis kryetarëve të rinj të bashkive dhe 

përfaqësuesve të organizatave anëtare të POP që veprojnë në bashkitë e sipër përmendura.  

Gjatë vitit 2020 projekti vijoi me “Monitorimi i zbatimit të kontratës sociale në nivelin lokal.” 

Në krye të vitit të parë të këtij mandati 4-vjeçar, secila organizatë hartoi Raportin e 

Monitorimit të Kontratës Sociale. Ky dokument pasqyron arritjet e të zgjedhurve vendorë në 

adresimin e prioriteteve të Kontratës Sociale. 

Edhe gjatë vitit 2021, projekti vijoi me “Kontrata Sociale, mjet për të forcuar marrëdhëniet 

mes qytetarëve dhe pushtetarëve”. Gjatë kësaj faze të j nismës, POP ka  lobuar dhe advokuar 

për përmbushjen e prioriteteve të qytetarëve që janë nënshkruar në Kontratat Sociale për 

bashkitë e projektit, e gjithashtu rriti përfshirjen  e komunitetit në vendimmarrje.  

Ky raport vlerëson progresin e bërë në realizimin e prioriteteve të Kontratës Sociale për 

periudhën shtator 2020 – shtator 2021. Për shkak të situatës së krijuar nga COVID-19, 

Shoqata për Integrimin e Zonave Informale, për një periudhë të rëndësishme të vitit 2020 

dhe 2021, ka përshtatur aktivitetet për të ndjekur reagimin e pushtetit qendror e lokal si 

dhe problemet e komunitetit në përshtatje me protokollet e sigurisë. 

Gjatë muajve të kësaj periudhe monitorimi, organizata kishte si qëllim: 

 Të prezantonte prioritetet e Kontratës Sociale dhe proçesin e hartimit të tyre;  

 Të monitoronte Këshillin Bashkiak dhe veprimtarinë e Bashkisë për marrjen dhe 

zbatimin e masave në kuadër të adresimit të prioriteteve të Kontratës Sociale;  

 Të raportonte gjetjet dhe rekomandimet;  

 Të lobonte dhe advokonte për përmbushjen e prioriteteve të qytetarëve sidomos në 

kuadër të Dimensionit Social, Transparencës dhe Llogaridhënies.  

Kontrata Sociale e Bashkisë Kamëz 

Në kuadër të projektit Përballja e Ofertave Politike – POP 2019, në bashkinë Kamëz, gjatë 

muajit prill 2019, u zhvilluan forume me banorët e njësive administrative të kësaj bashkie. 

Forumet kishin si qëllim diskutimin e çështjeve me interes për komunitetin, si dhe 

identifikimin e prioriteteve të zhvillimit vendor në këndvështrimin qytetar. Në secilin prej 

forumeve të zhvilluara, qytetarët diskutuan gjerësisht mbi 17 çështje që përfshihen në katër 

fusha kryesore që ndikojnë drejtëpërdrejt mbi komunitetin, që kanë të bëjnë me shërbimet 

publike, dimensionin social, zhvillimin ekonomik vendor dhe demokracinë vendore. 

Problematikat dhe rekomandimet e dala nga këto forume u përpunuan dhe në bazë të tyre 

u hartua një dokument me 21 prioritete të organizuara në tre grupe: Ndërhyrje prioritare; 

ndërhyrje disi prioritare; dhe çështje në vijueshmëri. Nga të gjitha këto prioriete, banorët 

pjesëmarrës në forume veçuan si më prioritare 9 prej tyre të cilat u përfshinë në Kontratën 

Sociale – Kamëz. 

Këto dy dokumenta, gjatë periudhës së fushatës zgjedhore iu dërguan kandidatit për Kryetar 

Bashkie në Kamëz, Z. Rakip Suli, me qëllim përfshirjen e tyre në platformën e tij elektorale. 

Pas përfundimit të zgjedhjeve, dhe me fillimin e punës së Z. Rakip Suli në krye të Bashkisë 

Kamëz, Shoqata për Integrimin e Zonave Informale, organizoi një forum publik me qytetarë 

të Kamzës. Ky takim u organizua në datë 11 Nëntor 2019 në ambientet e Këshillit Bashkiak 

Kamëz. Në këtë forum, pjesëmarësit patën mundësinë për të diskutuar me Kryetarin e 

Bashkisë mbi prioritetet e Kontratës Sociale dhe adresimin e tyre nga ana e bashkisë. Në 

fund të takimit, Kryetari i Bashkisë dhe përfaqësuesi i Këshillit Bashkiak firmosën Kontratën 

Sociale si një angazhim për adresimin e këtyre prioriteteve gjatë mandatit të tyre 4 vjeçar në 

krye të bashkisë Kamëz. 

Përmbledhje Ekzekutive 

Nga monitorimi i punës së Bashkisë Kamëz gjate periudhës shtator 2020 – shtator 2021 mbi 

adresimin e prioriteteve të Kontratës Sociale dolën këto gjetje:  

 Nga 9 prioritete të Kontratës Sociale vetëm 1 prioritet është adresuar plotësisht, 

ndërsa 8 janë adresuar pjesërisht në masën 60 – 80%. 

 Gjatë vitit të parë të monitorimit, Bashkia Kamëz zhvilloi incentiva për nxitjen e 

biznesit duke reduktuar me 50% taksat për bizneset e reja që hapen nga të rinjtë me 

qëllim krijimin e vendeve të reja të punës. Ndërkohë gjatë vitit të dytë, Bashkia ka  

përjashtuar nga tarifat vendore të çdo subjekti të ri që hapet në territorin e bashkisë. 

Ndërkohë nga banorët kërkohet ngritja e një strategjie për nxitjen e biznesit dhe për 

pasojë nxitjen e punësimit. 

 Bashkia Kamëz në paketën fiskale të vitit 2020 ka miratuar ndryshime në nivelin e 

taksave/tarifave lokale për kategoritë në nevojë duke aplikuar një ulje deri në 70%. 

 Gjate këtyre dy viteve të monitorimit janë kryer disa investime në sistemin e 

ndriçimit në Njësinë Administrative Paskuqan dhe në  mirëmbajtjen e ndriçimit për 

rrugën “Demokracia”, dhe në mirëmbajtjen e ndriçimit në disa rrugë dhe sipas 

banorëve këto investime kanë përmirësuar cilësinë e jetës, por ata kërkojnë vijimin e 

këtyre investimeve edhe në rrugë të tjera dytësore në këtë Nj. A. 

 Në Nj. A. Paskuqan, Bashkia ka kryer investime për shtimin e numrit të koshave të 

mbeturinave në 5 zona, ndërsa në Bathore ky investim është shtrirë në lagjet 1, 2, 5, 

6 dhe 7. Megjithë investimet e kryera banorët kërkojnë shtrirjen e këtyre 

investimeve edhe në shtimin e frekuencës së pastrimit. 

 Me investim të qeverisë Shqiptare, në kuadër të programit të rindërtimit ka 

përfunduar puna për ndërtimin e 3 kopshteve: “Lidhja e Prizrenit” Paskuqan, me 

kapacitet 224 fëmijë, shkolla dhe kopshti “Halit Çoka” Bathore me kapacitet 200 

fëmijë. Ndërkohë nga banorët kërkohet kryerja e investimeve edhe në ndërtimin e 

çerdheve.  

 Gjatë vitit të parë të monitorimit filluan investimet në lagjen nr. 1 Bathore deri në 

lagjen Frutikulturë. Ndërkohë gjatë vitit të dytë, situata e problematikave me 

kanalizimet në Bathore është përmirësuar me anë të investimeve në përmirësimin e 

këtij shërbimi përkatësisht në lagjet 3,4,5 dhe 6 e që prek 4000 familje. 

 Në Nj. A. Paskuqan kanë vijuar investimet e nisuar gjatë vitit të parë në përmirësimin 

e infrastrukturës rrugore në disa segmente dhe është investuar në mirëmbajtjen e 

tyre. Nga banorët kërkohet cilësi në kryerjen e këtyre investimeve. 

 Që në vitin 2020, në Bashkinë Kamëz është ngritur Këshilli Rinor mbi bazën e ligjit 

për rininë, i përbërë nga nxënës të shkollave të mesme. Sipas takimeve me të rinjtë, 

banorë të Kamzës, atë kërkojnë që ky Këshill të ketë jetëgjatësi si dhe zhvillimin e 

politikave rinore të qëndrueshme dhe krijimin e kushteve dhe një mjedisi të sigurt 

social, shëndetësor dhe politik, për të rinjtë. 

 Informimi i komunitetit në lidhje me shërbimet sociale bëhet nëpërmjet afishimit në 

sportelet dhe ambientet e bashkisë, nëpërmjet vizitave në familje dhe telefonatave e 

gjithashtu nëpërmjet faqes zyrtare të Bashkisë në rrjetet sociale. Banorët kërkojnë 

përmirësimin e shërbimeve sociale për shtresat në nevojë. 

Analiza e gjetjeve sipas Kontratës Sociale 

Ky raportim është bazuar në përgjigjet e kërkesës për informacion që SHIZI i ka dërguar 

Bashkisë Kamëz, në monitorimin në terren të aksioneve dhe punës së bashkisë, monitorimin 

e mediave (kryesisht medias sociale) si dhe në informacionet e mbledhura nga takimet me 

qytetarë të njësive administrative të bashkisë Kamëz. 

Nga analizimi i këtyre të dhënave rezulton se Bashkia Kamëz ka adresuar prioritetet si më 

poshtë: 

Prioritet 1: Zhvillimi i incentivave për nxitjen e biznesit duke reduktuar taksat për bizneset 

e reja që hapen nga të rinjtë me qëllim krijimin e vendeve të reja të punës. 

Sipas përgjigjes së bashkisë në lidhje me kërkesën për informacion, Bashkia Kamëz raporton 

se nismat që ajo ka ndërmarrë për nxitjen e bizneseve kanë të bëjnë me përjashtimin nga 

tarifat vendore për vitin që vjen, të çdo subjekt të ri që hapet në territorin e bashkisë. Sipas 

bashkisë, ka patur një numër të lartë të bizneseve të reja të cilët kanë përfituar nga kjo 

iniciativë. Nga periudha Janar 2021- Tetor 2021 janë hapur 171 biznese të reja. Gjithashtu, 

në bashkëpunim me OJF që operojnë në Bashkinë Kamëz janë mundësuar trajnime për të 

rinjtë, ku ata kanë pasur mundësinë të trajnohen se si të hapin një biznes dhe të aplikojnë 

për grante tek Ministria e Financave, ku disa prej tyre kanë rezultuar fitues dhe kanë pasur 

mundësinë të hapin biznesin e tyre të parë. Gjithashtu, ju është ofruar mundësia që të 

ndjekin internshipe/praktika të paguara, kurse profesionale dhe në përfundim të këtyre 

kurseve janë pajisur me çertifikatë. 

Në bazë të raportimeve të bashkisë dhe përgjigjeve që kemi marrë nga qytetarët, rezulton 

se prioriteti 1 i Kontratës Sociale Kamëz është adresuar, me reduktimin e tarifave lokale për 

bizneset e reja që hapen nga të rinjtë.   

Prioritet 2: Krijimi i lehtësirave në nivelin e taksave / tarifave lokale për kategoritë në 

nevojë. 

Sipas raportit të parë të monitorimit të Kontratës Sociale Kamëz, rezulton se prioriteti 2 i 

kësaj kontrate është adresuar; me reduktimin e tarifave lokale për kategoritë në nevojë.  

Prioritet 3: Adresimi me prioritet i rregullimit të ndriçimit dhe mirëmbajtjes në Njësinë 

Administrative Paskuqan. 

Sipas monitorimit në terren dhe përgjigjes së marrë nga Bashkia, janë kryer disa investime 

në sistemin e ndriçimit në Nj. A. Paskuqan, përkatësisht në rrugët “Demokracia”, "Faik 

Kulla", "Sali Murat Vranishti", "Xhemal Kada" dhe “ Erisa Poleshi”. 

Ndërkohë, për periudhën në vijim janë planifikuar investime në rrugët "Hasan Zylfija", "Halil 

Hoxha", "Islam Spahia", "Arben Broci", "Marin Barleti", “Deja", "Bilal Xhaferri" dhe "Bujar 

Bishanaku". 

Sipas banorëve këto investime kanë përmirësuar cilësinë e jetës duke i bërë ato më të 

sigurta dhe më të aksesueshme.  

Në bazë të raportimeve të bashkisë dhe përgjigjeve që kemi marrë nga qytetarët, rezulton 

se prioriteti 3 i Kontratës Sociale Kamëz është adresuar, dhe ka nevojë të vijohet me 

investimet e nisura.  

Prioritet 4: Kontrolli më i shpeshtë i shërbimit të Pastrimit  

Kontrolli më i shpeshtë i shërbimit të Pastrimit në Nj. A. Paskuqan, në të dyja lagjet, shtimi i 

numrit të koshave në Bathore dhe Paskuqan si dhe shtimi i frekuencës së mbledhjes nga 

makinat e grumbullimit në të gjithë Bashkinë Kamëz. 

Në Nj. A. Paskuqan, Bashkia ka kryer investime për shtimin e numrit të koshave të 

mbeturinave në zonat:  Bregu i Lumit dhe Paskuqan 1 dhe ka mbuluar te gjithë zonën me 

kosha, të cilat i shtohen investimeve të kryera në zonat Kodër e Kuqe, Babrru Qendër dhe 

Paskuqan 2, gjatë vitit të parë të monitorimit. Ndërkohë për Bathoren, përveç investimeve 

në Lagjen 1, Lagjen 5 dhe Lagjen 6  Bathore, janë kryer investime në lagjet, Bathore 2 dhe 

Bathore 7, duke shtuar numrin e koshave të mbeturinave dhe shtimit të frekuencës së 

grumbullimit të tyre.  

Banorët shprehen se këto investime kanë përmirësuar shërbimin e pastrimit në këto zona. 

Ndërkohë, ata shprehen se ka nevojë për përmirësimin e shërbimit të pastrimit të 

ambjenteve publike. 

Sipas monitorimit të kryer gjatë vitit të dytë të raportimit, prioriteti 4 rezulton i adresuar, 

dhe ka nevojë të vijohet me investimet e nisura në shtimin e koshave të mbeturinave dhe 

përmirësimin e sistemit të pastrimit. 

Prioritet 5: Investimi në ngritjen e kopshteve dhe çerdheve të reja në Nj. A. Bathore dhe 

Paskuqan 

Investimi në ngritjen e kopshteve dhe çerdheve të reja në Nj. A. Bathore dhe Paskuqan si 

dhe largimi i kopshteve nga ambientet e shkollave. Në bashkinë Kamëz ka përfunduar 

ndërtimi i kopshteve, "Halit Coka"Bathore (me kapacitet 200 fëmijë), "Niko Hoxha" Valias i 

Vjetër (me kapacitet 200 fëmijë), "Lidhja e Prizerenit" Paskuqan (me kapacitet 224 fëmijë), si 

dhe çerdhja "Babrru" (me kapacitet 80 fëmijë) me investim të qeverisë Shqiptare2, në 

kuadër të programit të rindërtimit. Po punohet për rindërtimin e kopshtit "Ahmet Zogu" 

Bathore dhe "Jashar Hoxha", Paskuqan. 

Nga përgjigjet e marra prej banorëve, ndërtimi i këtyre kopshteve  ndikon në plotësimin e 

nevojave të komunitetit të këtyre zonave. 

Me këto investime shtohen kapacitetet për mbulimin e nevojës së familjeve për kopshte në 

Paskuqan dhe Bathore. Në bazë të raportimeve të bashkisë dhe përgjigjeve që kemi marrë 

nga qytetarët, me përfundimin e punës edhe në kopshtet dhe çerdhet e tjera rezulton se 

prioriteti 5 i Kontratës Sociale Kamëz është adresuar. 

Prioritet 6: Adresimi me prioritet dhe zgjidhja e problemeve me kanalizimet në Bathore, 

prioritet në lagjet 3 dhe 4 

Nga monitorimi i punës së bashkisë Kamëz raportohet se për përmirësimin e sistemit të 

kanalizimeve në Bathore, gjatë vitit të dytë të monitorimit janë kryer disa investime për 

përmirësimin e këtij shërbimi përkatësisht në lagjet 3, 4, 5 dhe 6 dhe që prek 4000 familje. 

Gjatë vitit 2020 janë kryer investimet: 

 KUN "Kuvendi i Jonikut" 

 KUN "Adriatik" 

 KUN "Filip Shiroka" 

 KUN "Kuvendi i Lezhës" 

 KUN "Kuvendi i Prevezës" 

 KUN "Argjinatura"  

 KUN "Bashkim Gazidede - Demokracia" 

Sipas përgjigjes së marrë nga Bashkia, investimet në përmirësimin e K.U.N3gjatë vitit 2021 

janë: 

                                                           
2
 Burimi i Financimit: Fondi i Rindërtimit ne Buxhetin e Shtetit miratuar me Vendimin Nr. 212, datë 11.03.2020 “Për 

përdorimin e fondit të rindërtimit për financimin e rindërtimit të objekteve arsimore” 
3
 https://kamza.gov.al/wp-content/uploads/2021/02/BUXHETI-2021-1.pdf 

Investime K.U.N 

Nr INVESTIMI Gjatësia  

1 Ndërtim K.U.N  Rruga " Tuk Jakova" Bathore 270 m 

2 Ndërtim K.U.N  Rruga "Isa Boletini" Bathore 330 m 

3 Ndërtim K.U.N  Rruga "Marte Tarazhi" Bathore 180 m 

4 Ndërtim K.U.N  Rruga "Demokracia" Bathore 50 m 

5 Ndërtim K.U.N  Rruga "Idriz Seferi" Bathore 320 m 

6 Ndërtim K.U.N  Rruga "Kaltërsia" Bathore 60 m 

7 Ndërtim K.U.N  Degëzim Rruga "Drini" Bathore 70 m 

8 Ndërtim K.U.N  Rruga "2 Prilli" Bathore 400 m 

9 Ndërtim K.U.N  Rruga " Argjinatura" 394 m 

10 Ndërtim K.U.N  Rruga"Klenja" Bathore 170 m 

11 Ndërtim K.U.N  Rruga"Gjergj Fishta" Bathore 215 m 

 

Ndërkohë nga banorët kërkohet cilësi në kryerjen e këtyre investimeve dhe shtrirja e tyre në 

të gjithë Bathoren. Gjithashtu, banorët shprehin shqetësimin e tyre në kohëzgjatjen e 

kryerjes së këtyre punimeve dhe cilësisë së tyre. 

Nga monitorimi i deritanishëm rezulton se prioriteti 6 i Kontratës Sociale Kamëz është 

adresuar pjesërisht, ndaj ka nevojë të vijohen investimet. 

Prioritet 7: Investimi dhe adresimi për përmirësimin e rrugëve, trotuareve dhe sinjalistikës 

në Nj. A. Paskuqan me një fokus të veçantë në rrugët e brendshme dhe dytësore 

Investimi dhe adresimi për përmirësimin e rrugëve, trotuareve dhe sinjalistikës 

në Nj. A. Paskuqan me një fokus të veçantë në rrugët e brendshme dhe dytësore. Sipas 

përgjigjes së marrë nga Bashkia, kanë nisur investimet në përmirësimin e infrastrukturës 

rrugore4 në Nj. A. Paskuqan, përkatësisht: 

 Rruga “Hali Hoxha”+ Rruga “Islam Spahia” + Rruga “Ded Gjo Luli” (Fundi) 

 Ndërtim Rruga “Marin Barleti” 

 Ndërtim Rruga “Ylbere Bylykbashi” (Faik Kula) + Rruga “Xhemal Kada” 

 Ndërtim Rruga “Deja” + Rruga “Bilal Xhaferri” + Rruga “Vranishti” (trotuare) 

 Ndërtim Rruga “Nik Ndreka” 

 Ndërtim Ura Paskuqan 1 

                                                           
4
 https://kamza.gov.al/wp-content/uploads/2021/02/BUXHETI-2021-1.pdf 

 Ndërtim Rruga “Fahri Ramadani” 

Në të gjitha rrugët e lartpërmendura është vendosur sinjalistika rrugore, është investuar për 

zgjerim trotuaresh, si dhe janë vendosur rreth 300ml kangjella në rrugë për të rritur sigurinë 

e këmbësorëve. 

Përfundimi i këtyre investimeve adreson prioritetin nr. 7 të Kontratës Sociale në lidhje me 

përmirësimin e infrastrukturës rrugore në Nj. A. Paskuqan.  

Ndërkohë nga banorët kërkohet cilësi në kryerjen e këtyre investimeve dhe shtrirja e tyre 

edhe në zona të tjera të Paskuqanit, kryesisht në rrugët dytësore. Gjithashtu, banorët 

shprehin shqetësimin e tyre në lidhje me sinjalistikën rrugore, e cila do çojë në rritjen e 

sigurisë në rrugë. Banorët kërkojnë që rrugët (aty ku është e mundur) të kenë troturare 

sipas standardeve, ndriçim, si dhe sinjalistikë rrugore. 

Nga monitorimi i deritanishëm rezulton se prioriteti 7 i Kontratës Sociale Kamëz është 

adresuar pjesërisht, pra ka nevojë të vijohen investimet. 

Prioritet 8: Ngritja e politikave lokale për përfshirjen e të rinjve në vendimmarrje. Ngritja e 

Këshillit Rinor pranë Këshillit Bashkiak 

Sipas përgjigjes së marrë nga Bashkia, më datë 18.11.20205 është ngritur Këshilli Rinor pranë 

Bashkisë Kamëz. Këshilli Rinor është në fazën e përpilimit të programit me të gjitha 

proçedurat e nevojshme. Të rinjtë janë përfshirë në shumë trajnime në bashkëpunim me 

OJF të ndryshme që kanë në fokus rininë, duke ofruar mundësi trajnimi dhe këshillimi për të 

rinjtë. 

Gjithashtu, ju është ofruar mundësia që të ndjekin internshipe/praktika të paguara, kurse 

profesionale dhe në përfundim të këtyre kurseve janë pajisur me çertifikatë. 

Sipas takimeve me të rinjtë, banorë të Kamzës, ata kërkojnë që ky këshill të jetë funksional 

dhe të ketë vijueshmëri në mënyrë që të përçojë zërin e tyre në Këshill. Ndërkohë, ata 

kërkojnë edhe zhvillimin e mëtejshëm të politikave rinore që kanë të bëjnë me arsimin, 

punësimin, pjesëmarrjen në vendimarrje, kulturën, çështjet sociale etj.  

Nga monitorimi dhe raportimi i të rinjve ky prioritet është adresuar, por ka nevojë për 

zhvillimin e politikave rinore të qëndrueshme dhe krijimin e kushteve dhe një mjedisi të 

sigurt social, shëndetësor dhe politik për ta. 

Prioritet 9: Informimi i komunitetit në lidhje me shërbimet e kujdesit shoqëror për grupet 

në nevojë. Përmirësimi i shërbimeve sociale pranë Njësive Administrative 

Sipas përgjigjes së Bashkisë, në Kamëz janë kryer mjaft aksione dhe veprime për informimin 

e komunitetit  në lidhje me shërbimet  e kujdesit shoqëror. Informimet e qytetarëve për 

                                                           
5
 https://www.vendime.al/vendim-i-keshillit-bashkiak-kamez-nr-137-date-18-11-2020/ 

shërbimet  sociale bëhen nëpërmjet faqes zyrtare të  bashkisë, afishimeve të shkresave të 

ndryshme në këndin e caktuar, nëpërmjet  sporteleve ku sqarohen qytetarët. Janë zhvilluar 

edhe takime online për informimin për shërbimet ndaj kontigjenteve të caktuara dhe 

nëpërmjet takimeve të drejtpërdrejta në komunitet e në shkolla duke respektuar masat anti 

- COVID. Informim në mënyrë direkte nga zyrat e drejtorisë përgjegjëse për shërbimet 

sociale, disa të tjerë nëpërmjet publikimeve të shërbimeve në adresat zyrtare online të 

bashkisë, më tej, prej aktiviteteve të ndryshme të ndërgjegjësimit, me qëllim informimin, e 

të tjerë nëpërmjet bashkëpunimeve me  institucionet lokale apo qendrore. 

Në lidhje me shërbimet sociale: Në planin social 2018-2020 parashikohej buxhetimi për 

realizimin e aktiviteteve informuese në lidhje me  shërbimet e kujdesit shoqëror që ofrohen 

nga Bashkia. Në kushtet kur nuk u arrit buxheti i këtij zëri në planin social, aktivitetet janë 

zhvilluar në bashkëpunim me organizatat partnere. Aktualisht,  është planifikuar në planin 

social 2018-2020 ngritja e një qendre komunitare  për shërbime të ndryshme  ndaj 

kategorive në nevojë . Hapi i parë i ndërmarrë nga Bashkia këtë vit është blerja e një 

trualli  për ndërtimin e Qendrës. Përsëri në planin Social të vitit 2021-2023 është prioritet 

ngritja e qendrës si dhe buxhetimi i planit social. 

Megjithëse nga monitorimi i kryer është konstatuar se mjetet e informimit të qytetarëve 

janë përshtatur me situatën pandemike apo edhe me teknologjinë, banorët shprehen se nuk 

kanë dijeni për shërbimet sociale të ngritura për individët në nevojë, të tilla si shërbimet në 

familje për persona me aftësi të kufizuara ose të moshuar, qendra komunitare për familjen 

dhe fëmijën, qendra ditore për persona me aftësi të kufizuara dhe për të moshuarit. Nga 

takimet, banorët kërkojnë përmirësimin e shërbimeve sociale për shtresat në nevojë. 

Legjenda e adresimit të prioriteteve  

Prioriteti 
Viti i parë i 

monitorimit 

Viti i dytë i 

monitorimit 

Prioritet 1: Zhvillimi i incentivave për nxitjen e biznesit 

duke reduktuar taksat për bizneset e reja që hapen nga të 

rinjtë me qëllim krijimin e vendeve të reja të punës. 

Adresuar 70% Adresuar 80% 

Prioritet 2: Krijimi i lehtësirave në nivelin e taksave / 

tarifave lokale për kategoritë në nevojë 
Adresuar 100% Adresuar 100% 

Prioritet 3: Adresimi me prioritet i rregullimit të ndriçimit 

dhe mirëmbajtjes në Njësinë Administrative Paskuqan. 
Adresuar 50% Adresuar 70% 

Prioritet 4: Kontrolli më i shpeshtë i shërbimit të Pastrimit 

në Njësinë Administrative Paskuqan, në të dyja lagjet, 

shtimi i numrit të koshave në Bathore dhe Paskuqan si 

dhe shtimi i frekuencës së mbledhjes nga makinat e 

grumbullimit në të gjithë Bashkinë Kamëz 

Adresuar 50% Adresuar 70% 

Prioritet 5: Investimi në ngritjen e kopshteve dhe 

çerdheve të reja në Njësitë Administrative Bathore dhe 

Paskuqan si dhe largimi i kopshteve nga ambientet e 

shkollave. 

Adresuar 50% Adresuar 80% 

Prioritet 6: Adresimi me prioritet dhe zgjidhja e 

problemeve me kanalizimet në Bathore, prioritet në lagjet 

3 dhe 4 

Adresuar 30% Adresuar 60% 

Prioritet 7: Investimi dhe adresimi për përmirësimin e 

rrugëve, trotuareve dhe sinjalistikës në Njësinë 

Administrative Paskuqan me një fokus të veçantë në 

rrugët e brendshme dhe dytësore 

Adresuar 50% Adresuar 75% 

Prioritet 8: Ngritja e politikave lokale për përfshirjen e të 

rinjve në vendimmarrje. Ngritja e Këshillit Rinor pranë 

Këshillit Bashkiak 

Adresuar 50% Adresuar 75% 

Prioritet 9: Informimi i komunitetit në lidhje me 

shërbimet e kujdesit shoqëror për grupet në nevojë. 

Përmirësimi i shërbimeve sociale pranë Njësive 

Administrative 

Adresuar 30% Adresuar 50% 

Rekomandime  

 Krijimi i incentivave për nxitjen e bizneseve nga të rinjtë siç mund të jenë inkubatorët 
e biznesit  etj, të cilat rrisin aftësitë dhe mundësitë e të rinjve për zhvillimin e 
nismave dhe krijojnë premisa për hapjen e bizeseve prej tyre.  

 Ngritja e një strategjie për nxitjen e biznesit dhe për pasojë nxitjen e punësimit.  

 Kryerja me cilësi e investimeve në infrastrukturën rrugore duke pajisur rrugët me të 
gjitha elementet e saj duke përfshirë edhe sinjalistikën rrugore, e cila do çojë në 
rritjen e sigurisë në rrugë.   

 Përmirësimi i shërbimeve sociale për shtresat në nevojë. 

Aneks – Kontrata Sociale Kamëz 

 

 


